
Shkurtime

GJK Gjykata Kushtetuese

KEDNJ Konventa Europiane e té drejtave té njeriut
KQZ Komisioni Qendror i Zgjedhjeve

KV Komisioni i Venecias

KZG)J Kodi Zgjedhor

PP Parti politike

RSH Republika e Shqipérisé

I.  KONTEKSTI POLITIK DHE VOTA NGA JASHTE SI PJESE E STANDARDEVE QE LIDHEN
ME PROCESIN E INTEGRIMIT

Demokracia pérfagésuese dhe parimet e zgjedhjeve té lira sé bashku me funksionimin e
institucioneve demokratike, té pérfshira né kapitullin 23 té Grupit té paré té kapitujve
negociues (Cluster One), béjné pjesé né kriteret kryesore politike té procesit té negociatave
pér integrimin né Bashkimin Evropian.

Diskutimi mbi “votimi nga jashté” pérbén njé temé té réndésishme né kontekstin e progresit
té Shqipérisé drejt standardeve té shtetit té sé drejtés dhe demokracisé funksionale, si dhe té
bisedimeve pér anétarésim né BE. Standardet e demokracisé pérfagésuese dhe té jetésimit
té lirive politike, té drejtat dhe barazia pérpara ligjit, parimet kushtetuese dhe vendimmarrjet
e Gjykatés Kushtetuese jané elementé té réndésishém né ushtrimin e kétij debati.

e Né aspektin kushtetues parimi i votés pér té gjithé shtetasit mbi 18 vje¢ éshté i
garantuar. Vendimi i Gjykatés Kushtetuese 38/2022, mbéshtetur né kété parim, e
konfirmoi cénimin e té sé drejtés kushtetuese té votés sé emigrantéve né zgjedhjet pér
Kuvendin, pér shkak té boshllékut ligjor, si dhe detyrimin e Kuvendit pér plotésimin e
boshllékut ligjor brenda njé viti.

e Kodi Zgjedhor ka tashmé dispozita té pjesshme dhe plotésimi i tij mbetet njé prej
detyrimeve né kuadér té reformés zgjedhore.

Pértej aspekteve teknike té reformés (Kodi Zgjedhor, aktet nénligjore, regjistri i zgjedhésve,
ményra e votimit, ményra e pérfagésimit dhe ményra e administrimit), thelbésore mbetet
trajtimi institucional dhe politik i votés nga jashté, si standard gé lidhet me maturimin e
institucioneve dhe nivelin e demokracisé pérfagésuese.

VOTA NGA JASHTE DHE PERFSHIRJA E INSTITUCIONEVE

Institucionet kryesore, pérfshiré Kuvendi i Shqipérisé, e kané trajtuar sfidén e pjesémarrjes sé
diasporés né vendimmarrjen politike jo vetém si pjesé té pérgjegjésisé kushtetuese dhe
nevojés pér demokraci funksionale, por edhe si njé standard i réndésishém pér njé vend né
bisedime pér anétarésim né Bashkimin Evropian. Nga vendet kandidate asnjé vend tjetér nuk
ka pérgindje mé té larté emigrimi ndér vite si Shqipéria, ku sipas KQZ-s€, votuesit e diasporés
pérbéjné rreth 40% té totalit té votuesve té mundshém me té drejté vote.

Ndryshe nga disa prej detyrimeve té tjera, té cilat lidhen me progresin né sektoré té vecanté
té geverisjes apo zhvillimit ekonomik e social, ¢céshtja e pérfagésimit politik té diasporés éshté
njé problematiké qé kérkon konsensus té gjeré politik e shogéror, ndérveprim té njé numri té
madh institucionesh, pjesémarrje té larté dhe interes shumépalésh, si dhe mund té pérfshijé
edhe nevojén e rishikimit té Kushtetutés dhe legjislacionit mbi sistemin e zgjedhjeve dhe
legjislacionin zgjedhor né Shqipéri.

e Problematika ka gené dhe éshté pjesé e diskutimeve né Komisionin e Integrimit
Evropian dhe Komisionin e Politikés sé Jashtme, si dhe pjesé e raporteve periodike té
hartuara nga institucionet ekzekutive, Ministria pér Evropén dhe Punét e Jashtme si
dhe zyra e Kryenegociatorit.

RAPORTET NDERKOMBETARE MBI SHQIPERINE

Dokumentet kryesore ndérkombétare gé lidhen me Shqipériné, pérfshiré raportet e progresit
té Bashkimit Evropian kané theksuar direkt ose indirekt sfidén prioritare té Shqipérisé pér
reformé zgjedhore né pérputhje me parimet kushtetuese, standardet e zgjedhjeve té lira dhe
implementimin e té gjitha rekomandimeve té ODIHR/OSBE.

e EU Progress Report 2022 konfirmoi mungesén e reformés zgjedhore dhe theksoi
nevojén e reformés duke e lidhur até edhe me vendimmarrjet e Gjykatés Kushtetuese.
Ai pérfshiu edhe problematikén e out-of-country vote, duke cituar nisjen nga KQZ té
diskutimeve né nivele té larta pér zbatimin e votés sé shqiptaréve gé jetojné jashté.

e ODIHR / OSBE Report on 2023 Local Elections Albania theksoi se géllimet e
rekomandimeve té tij kané té béjné me synimet pér té mbéshtetur “pérpjekjet pér
afrimin e zgjedhjeve né Shqipéri né pérputhje me angazhimet e OSBE-sé, detyrimet
ndérkombétare dhe standardet pér zgjedhje demokratike”. Né rekomandimet
prioritare ODIHR kérkoi “to ensure a comprehensive and consistent electoral
framework, all decision-making entities, including parliament, its political parties and
other electoral stakeholders, should commit to meaningful electoral reform and
address all ODIHR recommendations”.

e Lidhur me “voter registration” ODIHR theksoi se “the final voter lists contained
3,650,658 voters, including a significant proportion of voters living abroad”, duke
cituar se né Shqipéri “there is no out-of-country voting in Albania. According to a 2020
report of the Institute of Statistics, around 1.6 million Albanian citizens live abroad. The
CEC estimated in its public briefings that some 40% of the voters reside abroad”.

Dokumenti mé i fundit zyrtar, deklarata e pérbashkét e European Union-Albania
Stabilisation and Association Parliamentary Committee (SAPC), dalé nga takimi i mbajtur né
Tirané mé 19 korrik 2023 pércakton disa prioritete konkrete pér reformén.
e Sipas deklaratés palét “calls on the Albanian authorities to urgently implement the
outstanding changes to the electoral and party financing framework well ahead of the
2025 parliamentary elections”.

Page | 6



VENDIMI 38/2022 | GIYKATES KUSHTETUESE, MODELE REFERUESE DHE IMPAKTI LIGJOR

e Deklarata sugjeron se ndryshimet duhet té jené “in line with the Venice Commission
and the recommendations of OSCE/ODIHR report”

e Deklarata ciléson prioritare disa aspekte té réndésishme té integritetit té zgjedhjeve,
pérfshiré adresimin e “the right to a free and secret choice, ensuring the security of
citizens’ personal data, the misuse of administrative resources, and in due time before
the next general election, to strengthen Albania’s democratic parliamentary culture”.

DOKUMENTE STRATEGJIKE LIDHUR ME VOTEN NGA JASHTE

Jetésimi i té drejtés sé diasporés shgiptare pér té marré pjesé né votim pércaktohet si detyrim
né disa dokumente strategjike té miratuara nga geveria shqgiptare dhe Kuvendi, pérfshiré
Strategjia Kombétare pér Zhvillim dhe Integrim 2021-2030.

o Né kété dokument detyrues pér institucionet, synimi i paré né listén e géllimeve
prioritare té politikés né fushén e administrimit té procesit zgjedhor éshté angazhimi
gé “té mundésohet votimi nga jashté vendit né zgjedhjet pér Kuvendin, pér zgjedhésit
qé kané vendbanimin e pérhershém jashté territorit té Republikés sé Shqipérisé”’.

Qeveria shqgiptare me vendim 585/2020 ka miratuar edhe dokumentin “Strategjia kombétare

e diasporés shqiptare 2021 -2025”, ku ndér prioritetet kryesore pérfshihet Regjistri i votuesve
nga diaspora dhe vota e diasporés.

e Dokumenti thekson se “e drejta e votés dhe pérfshirja né politiké do té krijojné njé

hapésiré té re té protagonizmit té diasporés né shoqériné shqgiptare”, dhe se “pérfshirja

e pérfagésuesve té diasporés né sistemin zgjedhor dhe politik bén té mundur qé

angazhimi né ekspertizé dhe mbrojtja e interesave té realizohet brenda sistemit”.?

e Mbi kété bazé, Strategjia, e cila éshté né fuqi prej vitit 2020 parashikon “regjistrimin e
migrantéve pér votim dhe té drejtén e votés (pas miratimit né Kuvend)”?, tek katér
projektet prioritare éshté listuar edhe “votimi né diasporé”, kurse tek masat prioritare
té Strategjisé listohet “organizimi i aktiviteteve publike dhe shogériné civile mbi

qéllimin e sistemit té regjistrimit dhe votimit té shtetasve jashté vendit”.*

1 Késhilli i Ministrave (2023). https://konsultimipublik. gov.al/documents/RENJK 538 Draft-Strategjia-Kombetare-per-
Zhvillim-dhe-Integrim-2021--2030-.pdf

2 Késhilli i Ministrave (2020). Vendim 585/2020. Strategjia kombétare e diasporés shqiptare 2021 -2025,
https://diaspora.gov.al/ép-content/uploads/2020/07/STRATEGJIA-KOMBETARE-E-DIASPORES-2021-2025-5.pdf, fq. 41.

3 Po aty, 1. 42.

4 Késhilli i Ministrave (2020). Vendim 585/2020. Strategjia kombétare e diasporés shqiptare 2021 -2025,
https://diaspora.gov.al/ép-content/uploads/2020/08/STRATEGJIA-KOMBETARE-E-DIASPORES-2021-2025-2.pdf, fq.136.

Il.  KONTEKSTI KUSHTETUES DHE LIGJOR

Ligji zgjedhor dhe reforma elektorale kané gené pjesé e diskursit kushtetues dhe kané luajtur
njé rol kyg né diskutimet politike vitet e fundit. Né té njéjtén kohé, vlen té pérmendim se ligji
zgjedhor ka gené pjesé e shqyrtimit nga GJK pothuaj tre heré né dy vitet e fundit. Por, né
ndryshim nga vendimet e Gjykatés Kushtetuese nr. 28, daté 30.6.2021 dhe nr. 31, daté
4.10.2021, vendimi nr.38 daté 9.12.2022 paraqget diferencé né terma té llojit té
vendimmarrjes dhe konstatimit té GJK. Késhtu, ndérsa né dy vendimet e méparshme, GJK
kishte konstatuar antikushtetueshmériné e dispozitave konkrete té Kodit Zgjedhor me pasojé
shfugizimin e tyre, né vendimin nr.38 gé jemi duke analizuar, GJK konstaton ekzistencén e
vakumit ligjor me pasojé né cenimin e té drejtave dhe lirive themelore ( lexo: e drejta e votés
pér shtetasit shqiptaré me banim té pérhershém jashté Republikés sé Shqipérisé”). Ky
diskutim do té ofrojé njé interpretim té pasojave dhe efekteve qé ka sjellé vendimi i GJK nr.38
daté 9.12.2022.

Gjykata Kushtetuese e Republikés sé Shqipérisé ( GJK) me vendimin nr.38 daté 9.12.2022
disponoi mbi kérkesén e drejtuar nga Shoqgata “Diaspora pér shoqériné e liré” me objekt :
- Konstatimin e cenimit té sé drejtés kushtetuese té votés sé emigrantéve né zgjedhjet
pér Kuvendin e Shqipérisé mé 25.04.2021 dhe
- Deklarimin e urdhrit nr. 219, daté 19.04.2021 “Pér karantinimin e personave qé vijné
né Republikén e Shqipérisé nga Republika e Magedonisé sé Veriut dhe Greqgia” té
ministrit sé Shéndetésisé dhe Mbrojtjes Sociale, si i papajtueshém me Kushtetutén e
Republikés sé Shqipérisé.>

Bazuar né kérkesén drejtuar GJK, Shoqata “Diaspora pér Shoqériné e Liré” pretendonte
konstatimin e cenimit té sé drejtés kushtetuese té votés sé emigrantéve né zgjedhjet pér
Kuvendin té datés 25.04.2021 pér shkak té mosveprimit té organeve té ngarkuara nga Kodi
Zgjedhor. Konkretisht, kérkesa bazohej né mosplotésimin e detyrimeve té ngarkuara nga Kodi
Zgjedhor pér Komisionin Qendror té Zgjedhjeve si rezultat i ndryshimeve té miratuara me
ligjin nr. 101/2020, daté 23.07.2020 “Pér disa shtesa dhe ndryshime né ligjin nr. 10019, daté
29.12.2008 “Kodi Zgjedhor i Republikés sé Shqipérise”.®’

5 Duke marré né konsideraté faktin se urdhri nr. 219/2021 nuk ka gené mé pjesé e rendit juridik dhe as nuk zbatohej né
ményré pérjashtimore pér rregullimin e ndonjé pasoje juridike, pra nuk prodhonte mé efekte né kohén e shqyrtimit té
¢éshtjes nga GJK, GJK vlerésoi se ai nuk mund té béhet objekt i kontrollit kushtetues. Pér rrjedhojé, Gjykata ka vendosur né
kété céshtje se gjykimi pér urdhrin nr. 219/2021 duhet té pushohet. Si rrjedhojé, analiza né kété diskutim do té bazohet vetém
lidhur me kérkesén e paré.

6 Ky ligj éshté botuar né Fletoren Zyrtare nr. 143, daté 04.08.2020 dhe ka hyré né fugi né datén 19.08.2020.

7 Neni 24 té Kodit Zgjedhor parashikonte shprehimisht se “1. KQZ-ja udhéheq dhe mbikéqyr procesin pér pérgatitjen e
kushteve dhe zbatimin e masave gé mundésojné votimin nga jashté vendit né zgjedhjet pér Kuvendin, pér zgjedhésit qé kané
vendbanimin e pérhershém jashté territorit té Republikés sé Shqipérisé, kané té regjistruar né Regjistrin Kombétar té Gjendjes
Civile adresén e vendbanimit té pérhershém jashté vendit dhe kérkojné nga KQZ-ja gé té pajisen me dokumentacionin e votimit
nga jashté. 2. Votimi nga jashté vendit organizohet dhe administrohet nga KQZ-ja né té gjithé komponentét e tij, pasi
Rregullatori té keté miratuar té gjitha aktet nénligjore qé kérkohen pér votimin nga jashté vendit, sipas kétij ligji. 3. KQZ-ja
duhet té marré vendim pér pérfshirjen pér heré té paré té votimit nga jashté vendit né procedurat e zakonshme té votimit. Né

Né vendimin e saj, GJK nénvizon réndésiné e té drejtés sé votés pér té gjithé shtetasit

shqiptaré, pavarésisht vendndodhjes apo statusit qé ata kané ndérsa thekson se :
“..E drejta e votés, konkretisht e drejta pér té zgjedhur, éshté njé nga té drejtat
themelore politike qé gézon individi. Kontributi kryesor i saj éshté garantimi i
mundésisé pér té gjithé zgjedhésit, pa béré dallime mbi baza shtresash ose pérkatésie
né grupe té caktuara shoqérore, ose mbi baza té tjera qé té ndikojné né formimin e
vullnetit politik né njé shogéri demokratike. Nga ushtrimi i sé drejtés sé votés nuk duhet
pérjashtuar asnjé pjesé sado e vogél e popullsisé, pérvec rasteve té pércaktuara né
ligjin themeltar té shtetit”®

Po, késhtu lidhur me garantimin de facto té sé drejtés sé votés, GJK vleréson se :
“...Garantimi i sé drejtés sé votés nga Kushtetuta nénkupton se éshté detyra e
ligjvénésit ta materializojé dhe specifikojé kété té drejté né ligje pérkatése. Kéto té
fundit duhet té sigurojné gé e drejta e votés té ushtrohet né ményré efektive dhe jo
té kufizohet.”®

Nisur nga fakti se Kuadri ligjor shqiptar ( Kodi Zgjedhor i ndryshuar) krijoi bazén juridike pér
té mundésuar né praktiké garantimin e té drejtés sé votés sé shtetasve shqiptaré gé jetojné
jashté vendit, GJK e ka bazuar analizén e saj né kété vendim né verifikimin nése kuadri ligjor
éshté né pérputhje me parimet dhe standardet kushtetuese pér té siguruar zbatimin efektiv
té késaj té drejte dhe nése parashikimet ligjore né ményrén se si jané hartuar arrijné té
garantojné né thelb ushtrimin efektiv té késaj té drejte kushtetuese.

Nga analiza e Nenit 24 té KZGJ té ndryshuar, Gjykata véren se né kété dispozité nuk pércaktohet
afat brenda té cilit Rregullatori do té duhej té miratonte rregullat pér regjistrimin e votuesve
nga jashté vendit, pér procedurat e tyre té votimit, pér administrimin dhe numérimin e votave
nga jashté vendit dhe pérfshirjen e tyre né rezultatin e pérgjithshém té zgjedhjeve pér Kuvendin.
Po késhtu, né kété dispozité nuk pércaktohet afat brenda té cilit Rregullatori do té duhej té
miratonte zhvillimin pér heré té paré té votimit nga jashté vendit, sikundér né asnjé dispozité
té ligjit nuk pércaktohet afat pér plotésimin e masave tekniko-organizative nga Komisioneri.
Ndérsa né dispozitat e fundit dhe kalimtare té Kodit Zgjedhor, pikérisht né nenin 184 té tij,
ligivénési ka parashikuar se ngarkohet KQZ-ja té nxjerré aktet nénligjore né zbatim té kétij ligji
brenda gjashté muajve nga hyrja né fugqi e tij. Ndérkohé&, Komisioni Rregullator, sipas ligjit nr.
101/2020, éshté ngritur dhe ka filluar funksionimin pas datés 07.10.2020, me zgjedhjen e

zgjedhjet vijuese, votimi nga jashté vendit béhet automatikisht pjesé pérbérése e procedurave té votimit. 4. Procedurat e
detajuara té votimit nga jashté vendit miratohen me akt normativ té KQZ-sé.”. Po késhtu neni 184 té kétij kodi parashikonte
se: “Ngarkohet KQZ-ja té nxjerré aktet nénligjore né zbatim té kétij ligji brenda gjashté muajve nga hyrja né fuqi e tij.”
Megjithaté, pavarésisht kétyre dy dispozitave té shtuara rishtazi né Kod, deri né datén e zhvillimit té zgjedhjeve té
pérgjithshme parlamentare té datés 25.04.2021, KQZ-ja nuk kishte miratuar aktet normative pér t&€ mundésuar votimin e
gytetaréve shqiptaré gé jetojné jashté vendit dhe si rrjedhim nuk u garantua e drejta e votés sé tyre.

8 Gjykata Kushtetuese, Vendim nr. 38 daté 9.12.2022, paragrafi 48.

° Ibid, paragrafi 49.

anétaréve té tij nga Kuvendi.'©

Bazuar né vlerésimet si mé sipér, Gjykata konstaton se Kodi Zgjedhor, megjithése krijoi
pritshméri té ligishme pér shtetasit shqiptaré gé jetojné jashté vendit se do té ushtronin té
drejtén e votés né zgjedhjet pér Kuvendin, né fakt nuk ka parashikime té garta lidhur me kohén
kur organi i ngarkuar pér administrimin e zgjedhjeve duhet t&€ mundésojé votimin nga jashté
vendit pér kété kategori zgjedhésish'!. Formulimi i nenit 184 té Kodit Zgjedhor sipas Gjykatés,
nuk plotéson kérkesat e nenit 118 té Kushtetutés, i cili pércakton se aktet nénligjore nxirren
né bazé dhe pér zbatim té ligjeve nga organet e parashikuara né Kushtetuté dhe se ligji duhet
té autorizojé nxjerrjen e akteve nénligjore, té pércaktojé organin kompetent, céshtjet gé
duhen rregulluar, si dhe parimet né bazé té té cilave nxirren kéto akte.

Né kété kuptim, pavarésisht faktit se Gjykata pranon se ligjvénési shqiptar ka zgjedhur té
pranojé né ligj té drejtén pér té votuar té shtetasve shqiptaré me banim té pérhershém
jashteé territorit té Republikés sé Shqipérisé né zgjedhjet pér Kuvendin, pagartésia e normave
té Kodit Zgjedhor né drejtim té afatit, organit kompetent dhe parimeve né bazé té té cilave
duhet té nxirren aktet nénligjore pér kété ¢éshtje jo vetém cenon parimin e sigurisé juridike,
por né fakt pérbén boshllék ligjor, gé cenon té drejtén kushtetuese té votés.

Bazuar né kété argument, GJK duke vlerésuar se e drejta kushtetuese e votés sé shtetasve
shqgiptaré me banim jashté territorit t€ RSH éshté cénuar pér shkak té boshllékut ligjor si

rezultat i mangésive té Kodit Zgjedhor ka vendosur pérmes kétij vendimi :

a. Konstatimin e cenimit té sé drejtés kushtetuese té votés sé emigrantéve né zgjedhjet
pér Kuvendin, pér shkak té boshllékut ligjor.

b. Detyrimin e Kuvendit pér plotésimin e boshllékut ligjor brenda njé viti.

10 Gjykata Kushtetuese, Vendim nr. 38 daté 9.12.2022, paragrafi 60
11 |bid, paragrafi 63.

lIl. MBI INTERPRETIMIN E VENDIMIT TE GJYKATES KUSHTETUESE

Vendimi i GJIK paraget réndési jo vetém referuar faktit se ai lidhet me krijimin e garancive
reale dhe praktike pér mundésimin e njé prej té drejtave dhe lirive themelore té individéve (
e drejta e votés), por gjithashtu duke marré né konsideraté edhe faktin se pothuajse 37% e
shtetasve shqiptaré (rreth 1.7 milioné shtetas) jetojné jashté vendit 2.

Nése analizojmé vendimin e GJK né kété céshtje, vlen té pérmendim faktin, né kété vendim
Gjykata ka marré njé rol mé proaktiv duke parashikuar né té njéjtén kohé:

- Organin gé duhet té zbatojé vendimin ( Kuvendi)

- Afatin brenda té cilit duhet té zbatohet ky vendim ( 1 vit nga momenti i hyrjes né fuqi
té vendimit)

- Mangeésité e Kodit Zgjedhor qé duhet té saktésohen me géllim plotésimin e vakumit
ligjor ( mangésité e KZ né dhénien e autorizimit pér nxjerrjen e akteve nénligjore lidhur
me rregullat pér regjistrimin e votuesve nga jashté vendit, pér procedurat e tyre té
votimit, pér administrimin dhe numérimin e votave nga jashté vendit dhe pérfshirjen e
tyre né rezultatin e pérgjithshém té zgjedhjeve pér Kuvendin, pér caktimin e organit
kompetent, parimeve né bazé té té cilave nxirren kéto akte, si dhe afatin brenda té
cilit ato duhet té nxirren.)

Vendimmarrja e GJK né kété ¢éshtje éshté bazuar né pikén 5 té Nenit 76 té ligjit Nr.8577, daté
10.2.2000 (ndryshuar me ligjin nr.99/2016) “Pér organizimin dhe funksionimin e Gjykatés
Kushtetuese té Republikés sé Shqipérisé” sipas té cilit :

“ Kur Gjykata Kushtetuese, gjaté shqyrtimit té njé ¢éshtjeje, konstaton se ka boshllék
ligjor, si rrjedhojé e té cilit kané ardhur pasoja negative pér té drejtat dhe lirité
themelore té individit, ajo, ve¢ té tjerave, vendos detyrimin e ligjvénésit pér té
plotésuar kuadrin ligjor brenda njé afati té caktuar”.

Qasja e mésipérme duket se éshté marré nga modelit gjerman. Né kété vend Gjykata
Kushtetuese Federale rezulton se i ka njohur vetés té drejta gé té japé vendime detyruese pér
ligivénésin si té miratojé, ndryshojé apo rregullojé legjislacionin, duke vendosur dhe njé daté
té caktuara né tré ardhmen. Kjo kompetencén e Gjykatés Kushtetuese Federale Gjermane
buron nga neni 35 i ligjit organik, né té cilin thuhet se “né vendimin e saj, Gjykata Kushtetuese
Federale mund té deklarojé organin gé do té kryejé ekzekutimin; né raste té vegcanta ajo mund
té pércaktojé ményrén e ekzekutimit.

12 Diaspora e Shqipérisé né shifra, Instat, 2020).

Ekzistenca e boshllégeve ligjore dhe detyrimi i autoriteteve kompetente pér té plotésuar
boshllékun ligjor éshté pranuar nga GJK edhe né vendime té tjera mé herét. Sipas gjyqtarit
kushtetues, F.Abdiu, GJK ka mbajtur njé géndrim té konsoliduar népérmjet jurisprudencés sé
saj, sipas sé cilés, kur jemi para ometimit (boshllék) té ligjeve, éshté detyré e ligjvénésit
pérmirésimi i métejshém i tyre. Sipas tij “detyré e késaj Gjykate nuk éshté té vihet né rolin
e ligjvénésit pozitiv dhe té pércaktojé rregullime ligjore, por té kontrollojé nése zgjidhja gé
jep ligjvénési éshté ose jo né pérputhje me dispozitat e Kushtetutés.”.!3

Po késhtu, roli i GJK si ligjvénés negativ éshté theksuar gjerésisht né jurisprudencén e veté
Gjykatés.'* Megjithaté, né ndryshim nga vendimet e tjera, ku boshlléku ligjor mund té ishte
pasojé e shpalljes antikushtetues té dispozitave ligjore té kérkuara pérpara gjykatés, né kété
rast, boshlléku ligjor nuk éshté pasojé e vendimmarrjes sé GJK, por ka ekzistuar pérpara se
kjo Gjykaté té shqgyrtonte rastin konkret duke sjellé pasoja direkt lidhur me kufizimin e té
drejtés sé votés pér 37% té shtetasve shqiptaré.

Qasja e GJK né kété vendimmarrje, vjen e shmangur disi nga kérkesa e palés kérkuese e cila
pretendonte cenimin e té drejtés sé votés si rezultat i mosveprimit té organeve té ngarkuara
nga ligji, konkretisht KQZ-sé. Duke pasur kété pretendim, pala kérkuese duket se pranon
ekzistencén e ligjit dhe detyrimin e organeve qé merren me administrimin e procesit zgjedhor
pér ta konkretizuar kété té drejté té njohur nga ligji, pérmes akteve nénligjore. Neni 184 i
Kodit Zgjedhor, duke pasur karakter té pérgjithshém, referon né detyrimin pér nxjerrjen e ¢do
akti nénligjor nga KQZ brenda afatit 6 mujor nga hyrja né fuqi e tij. Megjithaté, pavarésisht sa
mé sipér, GJK ¢mon né vlerésimin e saj se referuar rregullave dhe procedurave té votimit té
shtetasve shqiptaré me banim té pérhershém jashté RSH, Kodi ka vakum ligjor dhe duhet té
parashikojé rregulla té qarta dhe afate specifike lidhur me miratimin e akteve nénligjore pér
kété géllim. Né terma konkreté, kjo do té reflektohej né shtimin e njé dispozite lidhur me
pércaktimin e afateve pér nxjerrjen e akteve nénligjore né referencé té Nenit 24 té Kodit
Zgjedhor. Duke mos kundérshtuar njé akt konkret pérpara Gjykatés, vendimmarrja né kété
rast nuk ka sjellé asnjé pasojé mbi KZGJ né fuqi, i cili vazhdon té prodhojé té njéjtat efekte
juridike.

Cilat jané pasojat e vendimit?

Bazuar né Nenin 76 té Ligjit nr.8577/2000 i ndryshuar, lidhur me efektet juridike té vendimeve
té Gjykatés Kushtetuese, vendimi i Gjykatés Kushtetuese éshté pérfundimtar dhe i
detyrueshém pér zbatim. Né kété rast, vendimi i GJK éshté i detyrueshém pér zbatim nga
Kuvendi. Duke gené se né kété vendim GJK parashikon edhe afatin pér zbatim, ky vendim

13 Gjykata Kushtetuese, Vendim nr.33 daté 12.9.2007, mendim i gjyqtarit F:Abdiu.
14 Shih, psh vendim nr.75/2002.

duhet té zbatohet maksimalisht deri né 12.1.2024, kur plotésohet edhe afati 1 vjecar nga
momenti i hyrjes né fuqi té vendimit.®

Bazuar né Nenin Neni 87 té Rregullores sé Kuvendit té Republikés sé Shqipérisé titulluar
Zbatimi i vendimeve té Gjykatés Kushtetuese , Kryetari i Kuvendit i pércjell Késhillit pér
Legjislacionin vendimet e Gjykatés Kushtetuese pér:

a) vlerésimin e kushtetutshmérisé sé legjislacionit qé ka nismétar deputetin/deputetét;
b) interpretimin pérfundimtar té Kushtetutés;

c) zgjidhjen e mosmarréveshjeve té kompetencés kur Kuvendi éshté palé;

¢) shkarkimin e funksionaréve kushtetues, té cilét zgjidhen nga Kuvendi;

d) rastet kur kérkesa né Gjykaté Kushtetuese éshté paraqitur nga jo mé pak se 1/5 e
deputetéve.

Sipas késaj rregulloreje, Vendimet e Gjykatés Kushtetuese, qé kané efekt né legjislacion,
merren né shqyrtim nga Késhilli pér Legjislacionin brenda 30 ditéve pas botimit té tyre né
Fletoren Zyrtare!®. Gjithashtu, rregullorja e Kuvendit parashikon se kur nevojitet marrja e
nismés ligjvénése pér plotésime ose ndryshime né legjislacion, Késhilli i paraget
rekomandimet e nevojshme komisionit pérgjegjés dhe nismétarit, ose ndérmerr veté
nismén ligjvénése.’

Megjithaté, natyra e ¢éshtjes sé parashikuar né kété Nen nuk reflektohet brenda dispozités
1, por duke gené se vendimmarrja e GJK ka efekt né legjislacion, atéheré Késhilli i Legjislacionit
nevojitet ta shqyrtojé vendimin me qéllim analizén e vendimit dhe formulimin e
rekomandimeve té nevojshme drejt komisionit pérgjegjés.

Konkretisht, lidhur me kété ¢éshtje, kur pothuajse po plotésohet afati i vendosur nga GIK,
Késhilli i Legjislacionit kété vendimmarrje ia ka deleguar Komisionit té Posa¢gém té Reformés
Zgjedhore, i cili né diskursin politik aktual, nuk rezulton operacional.

Nga ana tjetér, pavarésisht njohjes sé efektit té detyrueshém té vendimit té GJK nga Neni
132/1 i Kushtetutés sé RSH dhe Neni 76 i ligjit pér GJK, de facto, nuk ekziston asnjé mjet
juridik apo instrumente shtrénguese gé mund té pérdoren nga Gjykata Kushtetuese si
garanci pér zbatimin e vendimeve té saj nga autoritetet kompetente ( konkretisht Kuvendi).
Njé mungesé e tillé, con né interpretimin qé zbatimi i vendimit té GJK, do té varet mé shumé
né vullnetin e institucioneve dhe marrédhéniet e bashképunimit ndérmjet tyre se sa pér

15 Vendimi éshté botuar né Fletoren Zyrtare nr 5, daté 12.1.2023.
16 Rregullore e Kuvendit té Republikés sé Shqipérisg, Neni 87 pika2
17 Ibid, pika 5.

detyrimin né vetvete pér zbatimin e vendimeve té GJK. Théné kété, né mungesé té pasojave
ligiore lidhur me moszbatimin e vendimit té GJK, éshté e pamundur njé impenjim serioz i
legjislativit, né kushtet e mungesés sé vullnetit politik si referuar aktivizimit té€ Komisionit té
posacém té Reformés Zgjedhore ashtu edhe té pérgatitjes sé shtesave qé do té plotésonin
vakumin ligjor té identifikuar nga Gjykata. Né kushtet né té cilat ndodhemi aktualisht, jemi
pothuaj 3 muaj né pérfundim té afatit té vendosur nga GJK dhe legjislativi ende nuk ka
vepruar.

Nga ana tjetér, duke gené se né kété vendim, boshlléku nuk ka ardhur si pasojé e shfugizimit
té dispozitave nga GJK, Kodi Zgjedhor vazhdon té prodhoje efekte ligjore njélloj si edhe mé
paré, duke Iéné té njéjtat detyrime dhe afate né ngarkim té Komisionit Qendror té Zgjedhjeve.
Megjithaté, né kushtet e nxjerrjes sé kétij vendimi, KQZ gjithashtu ngelet né pritje té
plotésimit té kuadrit ligjor né pérputhje me arsyetimin e dhéné né vendim nga GJK. Kjo do té
thoté gé nga njéra ané vendimi i GJK qé ka konstatuar vakumin ligjor dhe mosveprimi nga ana
tjetér i Kuvendit kané pezulluar edhe veprimtariné e KQZ gé né argumentet e paraqitura prej
saj gjaté gjykimit e konsideronte si njé proces té véshtiré pér t’u arritur né zgjedhjet e para
pas hyrjes né fuqi té Kodit ( 2021) duke nénkuptuar mundésiné e nxjerrjes sé akteve nénligjore
pas pérfundimit té kétyre zgjedhjeve.

Kjo do té thoté gé&, sot jemi pérpara njé situate akoma mé problematike, ku vendimmarrja e
GJK:

a) Ka sjellé pasoja mbi veprimtariné e Kuvendit, duke “e detyruar” kété té fundit té
veprojé, por nisur nga natyra e vendimmarrjes (ekzistenca e vakumit ligjor) ka
shndérruar vendimin e GJK mé tepér né njé akt me natyré késhillimore

b) Ka sjellé pasoja né veprimtariné normale té organit kompetent té autorizuar nga ligji (
Kodi Zgjedhor) pér nxjerrjen e akteve nénligjore pér ta shndérruar té drejtén e votés
sé emigrantéve, né njé té drejté reale dhe jo utopike duke marré né konsideraté
pezullimin e veprimtarisé sé tij né pritje té zbatimit té vendimit nga Kuvendi

c) Nuk ka sjellé asnjé pasojé mbi Kodin Zgjedhor, pavarésisht vendimmarrjes sé Gjykatés
Kushtetuese, dispozitat ekzistuese né KZGJ mbeten né fuqi dhe vazhdojné té
prodhojné té njéjtat efekte juridike.

d) Ka sjellé pasoja lidhur me garantimin e té drejtés sé votés sé emigrantéve né kushtet
kur asnjé prej organeve mund té mos veprojé ( as Kuvendi brenda afatit 1 vjecar, as
KQZ nése nuk plotésohet vakumi ligjor nga Kuvendi.)

e) Mund té krijojé pagartési lidhur me kompetencat dhe autoritetit ligjor t&é KQZ pas
kalimit té afatit 1 vjecar té detyrimit té Kuvendit pér ta zbatuar vendimin e GJK.

f) Problematik nése nuk arrihet konsensusi politik dhe ekziston vullneti pér té
mundésuar lejimin “de facto” té votimit té shtetasve shgiptaré me banim té
pérhershém jashté RSH.

Duhet theksuar se problematika e mésipérme, nuk haset vetém né Shqipéri. Késhtu kjo qasje
ka gené edhe né Hungari (pérpara Kushtetutés sé vitit 2011), ku megjithése Gjykata
Kushtetuese vendoste né ményré detyruese pér ligjvénésin, duke vendosur urdhérime si té
vepronte dhe afate, shpesh heré prej tij nuk zbatoheshin.

Né Ceki, Gjykata Kushtetuese, né disa raste ka dhéné edhe njé analizé té detajuar té ligjit qé
do t’i pérshtatet testit kushtetuese té Gjykatés, pasi ligji origjinal té anullohet'®

Megjithaté, kéto udhézime nuk jané detyruese dhe praktika tregon se ligjvénési shpesh nuk i
bindet arsyetimit té Gjykatés.*®

Gjykata Kushtetuese e Shqipéris€, éshté pérballur né fakt mé njé situaté, ku me vendimin nr.4,
daté 15.2.2021, i kishte 1éné detyré Kuvendit qé brenda gjashté muajve nga hyrja né fuqi e
vendimit té saj, té plotésonte boshllekun ligjor gé do té krijohej. Por Kuvendi, nuk reagoi
brenda késaj kohé (plotésimet ligjore u béné me shumé vonesé). Pér kété arsye, mbi bazén e
njé ankimi individual, Gjykata Kushtetuese me vendimin e saj nr.33, daté 14.11.2022, mbajti
gendrimin se:

40. ... Pér rriedhojé, Gjykata i la detyré Kuvendit té plotésonte ligjin nr. 133/2015
brenda afatit 6-mujor, duke filluar ky afat nga data 08.03.2021, por deri né kohén e
marrjes sé kétij vendimi nuk rezulton té jeté pérmbushur ky detyrim. ...

46. ... Kjo situaté éshté rrjedhojé e disa faktoréve, duke filluar me mosveprimin e
Kuvendit pér plotésimin e detyrimit té caktuar me vendimin nr. 4, daté 15.02.2021 té
késaj Gjykate, me ekzistencén pér njé kohé té konsiderueshme té boshllékut ligjor, me
mosrespektimin e fuqisé detyruese té jurisprudencés kushtetuese dhe ndérkombétare,
pér té pérfunduar me arsyetimin e gjykatave, té cilat, né ¢do rast, duhet té luajné rolin
e tyre subsidiar pér respektimin e té drejtave themelore, pa u shmangur nga ky rol edhe
né rastet e boshllékut ligjor.

47. Gjykata evidenton se ményra e duhur pér rivendosjen e sé drejtés sé kérkuesve
éshté shqyrtimi nga gjykatat e zakonshme nése vlerésimi i pronés sé kompensuar
kérkuesve respekton standardin e pragut 10% sipas vendimmarrjes sé Gjykatés
Kushtetuese dhe GJEDNJ-sé. Gjykata, bazuar né natyrén e gjykimit kushtetues té
kérkesave individuale, si dhe né parimin e subsidiaritetit gé udhéheq raportet ndérmjet
juridiksionit kushtetues dhe juridiksionit té gjykatave té zakonshme, rithekson rolin e
pazévendésueshém té Gjykatés sé Larté, sé cilés i pérket detyra kushtetuese pér té
siguruar njésimin dhe zhvillimin e praktikés gjyqésore. Pavarésisht boshllékut né
legjislacion, ajo gjykaté nuk ka asnjé pengesé té zgjidhé veté ¢éshtjen bazuar né
parimet e vlerésimit té pércaktuara tashmé, duke i zbatuar drejtpérsédrejt vendimet e
sipércituara, ose té orientojé zgjidhjen e saj nga gjykata mé e ulét, duke njésuar dhe

18 Vendim Anosymos Witness case 12 tetor 1994, PL US 4/94
19 Kuhn, Z. Raporti Kombwtar i }ekisw, fq. 12, nw Brewer-Carias.

zhvilluar edhe praktikén gjygésore né pérputhje me standardet kushtetuese dhe ato té
GJEDNJ-sé.

Né kété rast zgjidhja qé sugjeroi Gjykata Kushtetuese, lidhje me zbatimin e drejtéprejté té
konkluzioneve té GJEDNJ dhe té veté Gjykatés Kushtetuese né g¢éshtjet respektive, bazuar né
nenet 5 dhe 132 té Kushtetutés.

Kjo qasje a mund té zbatohet nga KQZ pa njé kuadér té ploté ligjor pér ményrané e votimit té
emigrantéve. Pra, mundet KQZ té zbatojé veté vendimin e Gjykatés Kushtetuese? KQZ né kété
rast has né véshtirési, pasi e ka té pamundur té plotésojé veté kuadrin ligjor gé garantojné votén
e emigrantéve, shprehin ményrén e votimit, té numeérit dhe té sigurisé pér ruajtjen e tyre.

Eshté e vérteté se njé Kushtetuté nése nuk shogérohet me ligjit q& duhet té dalin pér zbatimin
e saj, rrezikon té mbetet né letér, por éshté e véshtiré té besosh se gjykata do té mund t'ia
dalé mbané njé pune té tillé qé e detyron té kontrollojé hap pas hapi axhendat parlamentare.
Nése i gendrojmé llogjikés sipas sé cilés sadopak té béjé gjykata né kété fushé kjo ngelet dicka
e mire, ajo kthehet né té kundért po té kihet parasysh se né njé situaté té tillé veté gjykata
ndan pérgjgegjésiné me parlamentin, ky i fundit pér shkak se nuk vepron, kurse ajo pér shkak
se nuk e detyron ligjvénésin té veprojé.?°

Pér té pérmbyllur Gjykata Kushtetuese, me vendimin e saj nr.31, daté 19.11.2003, (ku i
referohet vendimit té datés 12.01.1995 té Gjykatés Kushtetuese té Italisé) duke njohur kété
dobési né mekanizmin kushtetues, mbajti gendirmin se:
Nga ana tjetér, ashtu si¢c konstatohet edhe né jurisprudencé, “né qofté se ligjvénési nuk
reagon né pérgjigje té vakumit legjislativ, atéheré sistemi kushtetues nuk ofron ndonjé
mjet efektiv, dhe kjo situaté mund té ¢conte né njé krizé né sistemin e demokracisé
pérfagésuese.”

20 Kristaq Traja, Drejtwsia Kushtetuese, Tiranw 2000, fq.161-162.

Page | 16



VENDIMI 38/2022 | GJYKATES KUSHTETUESE, MODELE REFERUESE DHE IMPAKTI LIGJOR




